
ДАВЛАТ ҲОКИМИЯТИНИНГ ҲУҚУҚИЙ ТАБИАТИ
Давлат ва ҳуқуқ бир пайтда вужудга келган тушунчалардир. Давлат ташкилотини жамиятда шакллантириш ҳуқуқ асосида амалга оширилган. Ҳуқуқ давлат учун асосий мезондир.  Давлат пайдо бўлиши, ўзгариши ва бир шаклдан бошқа шаклга ўтиши қонуниятлари мавжуд. 

Юриспруденция тизимида давлат ҳокимияти уни шаклланиши илмий-ҳуқуқий асосланишни тақозо этади. Давлат ҳокимиятининг манбаи халқ ҳисобланиб, халқ ўз мазмун моҳиятига эга тушунчадир.

Халқ давлат ҳокимияти манбаи бўлиш учун бир қатор сифатларга эга бўлиши керак. Жумладан: 

-давлат бошқарувида ҳоҳиш-истак; 

(келажак авлодлар бахт -саодатини истаган инсонлар давлатни  адолатни бошқаришни истайди ва бу борада масъулиятни ўз зиммасига олади).

 - кўрсатмалар ва буйруқлар бера олиш қобилияти;  (халқ муайян ҳуқуқий онгга эга бўлиши ва қонунчиликда расмиятчиликда буни уддалай олиши лозим)

-таъсир эта олиш қобилияти; (омма ва оломондан фарқ қилиши ва ўз тажрибаси билан жамият аъзоларига таъсир этиши  лозим).

Давлатимиз раҳбари томонидан бу ҳақиқат барча нутқларида таъкидланади.

Ўзбекистон Президенти асарларини тахлил этган давлатимиз етук ҳуқуқшунос олимлари давлат ҳокимияти ва уни шакллантиришда халқ иштироки масаласини илмий жиҳатдан асослаганлар. З.Исломов, А.Азизхўжаев, Х.Бобоев, А.Саидов, У.Тожихонов Х.Одилқориев каби етук мутахассисларимиз рисола ва илмий тахлилларида президентимиз таъкидлаган демократия масаласи ёритиб берилган.

Ўзбекистонннинг мустақиллиги давлатимиз раҳбари И.А.Каримовнинг бемисл меҳнатлари самараси ҳисобланади. Президентимиз халқ олдидаги барча чиқишларида, маърузаларида, барча асарларида давлат ҳокимияти манбаи ҳалқ эканлигини, ҳуқуқий давлат ва фуқаролик жамияти қуриш ҳамда уни такомиллаштириш масалаларини аниқ кўрсатиб бермоқдалар.

Мустақилликнинг дастлабки кунларидан бошлаб давлатимиз раҳбари халққа ишониб янги жамиятни ҳуқуқий асосини шакллантириш учун харакат бошлади. 

Фуқаролик жамияти қуриш борасидаги барча йўл-йўриқ ва кўрсатмалари тўлиқ асарлари тўпламларида жамланмоқда.

Давлатимиз раҳбарининг дастлабки асарларидан бири «Ўзбекистон: миллий истиқлол, иқтисод, сиёсат, мафкура» (Ўзбекистон Республикаси Олий Кенгашининг Х сессиясидаги маъруза. 1992 йил 2-3 июл.) Ушбу асарда Президентимиз давлат ҳокимияти масаласига эътибор берар экан, «Одил ва оқил ҳокимият халқ кайфияти, унинг иродасини албатта ҳисобга олади. Халқнинг истеъдодини, ундаги барча олижаноб хислатларни ишга солади, халқ ғайратини яратувчанлик йўлига бошқаради»-деб таъкидлаган эди [1].

Давлат ҳокимияти ҳуқуқий асосда вужудга келиши, ривожланиши ва тараққиёти бир неча минг йиллик тарихга эга. Ўзбекистон ҳам ривожланган  ҳуқуқий демократик давлат, очиқ фуқаролик жамияти қуришгача бўлган даврда давлат ҳокимиятини амалга оширишнинг бой тарихий тажрибасига эга. 

Ўзбекистон Президенти И.АКаримов, - «Бугун биз тарихий бир даврда халқимиз ўз олдига эзгу ва улуг мақсадлар қўйиб, тинч-осойишта хаёт кечираётган, авваламбор ўз куч ва имкониятларига таяниб, демократик давлат ва фуқаролик жамияти қуриш йўлида улкан натижаларни қўлга киритаётган бир замонда яшамоқдамиз. 

Биз ўз тақдиримизни ўз қўлимизга олиб, азалий қадриятларимизга суяниб, шу билан бирга, тараққий топган давлатлар тажрибасини ҳисобга олган ҳолда, мана шундай олийжаноб интилишлар билан яшаётганимиз, халқимиз асрлар давомида орзиқиб кутган озод, эркин ва фаровон хаётни барпо этаётганимиз, бу йўлда эришган ютуқларимизни халқаро ҳамжамият тан олгани- бундай имкониятларнинг барчасини айнан мустақиллик берганини бугун ҳаммамиз чуқур англаймиз

Ана шу ҳақиқатни халқимиз ҳар томонлама тўғри тушуниб, танлаган тараққиёт йўлимизни онгли равишда қабул қилгани ва қўллаб-қувватлаётгани олдимизга қўйган мақсадларга эришишининг асосий манбаи ва гарови эканини хаётнинг ўзи тасдиқламоқда.

Биз халқимизнинг дунёда хеч кимдан кам бўлмаслигини, фарзандларимизнинг биздан кўра кучли, билимли, доно ва албатта бахтли бўлиб яшаши учун бор куч ва имкониятларимизни сафарбар этаётган эканмиз, бу борада маънавий тарбия масаласи, ҳеч шубхасиз, беқиёс аҳамият касб этади. Агар биз бу масалада хушёрлик ва сезгирлигимизни, қатъият ва масъулиятимизни йўқотсак, бу ўта муҳим ишни ўз ҳолига, ўзибўларчиликка ташлаб қўядиган бўлсак, муқаддас қадриятларимизга йўғрилган ва улардан озиқланган маънавиятимиздан, тарихий хотирамиздан айрилиб, охир-оқибатда ўзимиз интилган умумбашарий тараққиёт йўлидан четга чиқиб қолишимиз мумкин.

Эл-юртимиз ўзининг кўп асрлик тарихи давомида бундай машъум хатарларни неча бор кўрган, уларнинг жабрини тортган. Шундай асослар туфайли тилимиз, динимиз ва маънавиятимиз бир пайтлар қандай хавф остида қолганлигини барчамиз яхши биламиз. Ана шу фожиали ўтмиш, босиб ўтган машаққатли йўлимизга барчамизга сабоқ бўлиши, бугунги воқеликни теран тахлил қилиб, мавжуд тахдидларга нисбатан доимо огох бўлиб яшашга даъват этиши лозим. Ўз тарихини билмайдиган, кечаги кунни унутган миллатнинг келажаги йўқ. Бу хақиқат кишилик тарихида кўп бора ўз исботини топган»-деган эди [2]. 

Мамлакатимиз худудидаги мавжуд бўлган давлатчилик тараққиётига назар ташласак, давлатчилик назариясидаги барча турдаги ҳокимиятчилик ҳуқуқий асослари мавжуд бўлганлигини билишимиз мумкин. Лекин шарқона бошқарувнинг ўзига хос жиҳатларидан бири доим бошқарувни халқ кенгашларига таяниб амалга ошириш ҳисобланади. Жумладан, илк пайдо бўлган Бақрия, Сўғдиёна каби мамлакатимиз худудидаги давлатлардаги бошқарувда маслахат кенгашлари мавжуд бўлган. Ўрта асрлар давлатларида шарқона феодал муносабатларга асосланган ҳокимиятчилик шаклланиб,  давлат якка шахс томонидан бошқарилган бўлсада, хукмдорлар даргохларида маслаҳат органлари шаклланган.

Давлат ҳокимиятини шаклланишида давлатимизнинг ўзига хос тарихий йўли бор. Ўзбекистон Республикаси Президенти томонидан бу борада айтган фикрлари эътиборга лойиқ. Раҳбаримиз - « Тарихга мурожаат қилар эканмиз, бу халқ хотираси эканлигини назарда тутишимиз керак. Хотирасиз баркамол киши бўлмаганидек, Ўз тарихини билмаган халқнинг келажаги бўлмайди»- деган [3].
Мамлакатимиз худудида яшаган халқлар – шоҳлар ва хокимларнинг давлатни бошқаришда оқил, доно бўлишини жуда ҳохлаганлар, ўзлари ҳам тафаккурлари ва билимлари билан уларни оқилликка ундаганлар. Халқ давлат ҳокимияти асоси ҳисобланади. Халқсиз жамият ва давлат мавжуд бўла олмайди.

Ўзбекистон Республикаси Президенти И.А.Каримов «Ўзбекистон Буюк келажак сари» асарида-«Халқ давлат ҳокимиятининг манбаидир. Унинг ҳохиш-иродаси давлат сиёсатини белгилаб беради. Бу сиёсат инсон ва жамиятнинг фаровонлигини, Ўзбекистон барча фуқароларининг муносиб турмушини таъминлашга қаратилган бўлиши керак. Янгиланган жамиятнинг сиёсий ва давлат тузилиши инсонга унинг сиёсий, иқтисодий ва ижтимоий турмуш тарзини эркин танлаб олишини кафолатлиши керак»,- деб кўрсатиб ўтган эдилар [4].  
Давлатимиз мустақилликка эришгандан кейин тараққиётнинг демократик йўлини танлади. Давлатимиз асосий қонуни муқаддимасида белгиланганидек, демократик давлат қуриш асосий мақсад деб белгиланган

“Демократик давлат қуришдан мақсад халқ ҳокимиятчилигига равнақ бағишлашдир”- деб кўрсатган эди ҳуқуқшунос олим А.А.Азизхўжаев [5]. “Ҳар бир давлат мустақиллик ҳуқуқий асоси сифатида асосий хужжати   Конституциясига эга. Бу хужжат давлат тараққиёти билан бирга такомиллашиб боради”- дейди президентимиз, И.А.Каримов.
Халқ давлат бошқарувини амалга оширишда белгиланган меъёрлар асосида иштирок этса, жамият тараққий этади. Хозирга кундаги асосий масала халқ ҳокимиятчилигини равнақ топтириш, фуқаролик жамияти асосларини такомиллаштиришдан иборат.  

Ўзбекистон Республикаси Конституциясида «Халқ давлат ҳокимиятининг бирдан - бир манбаидир», деб белгиланган [6]. Халқ ва ҳокимият бир-бири билан чамбарчас боғлиқ тушунчалар бўлиб, жамият тараққий этиши учун ҳокимиятни халқ амалга оширади. 

